
				এই পাতাটির মুদ্রণ সংশোধন করা প্রয়োজন। 
[ २७० }
অর্থিগণের কল্পতরুস্বরূপ রাজ পুত্র ফুল্লকুসুমশোভিত বন্যতরু সন্দশনমানসে রাজ্যবৰ্দ্ধন কুঞ্জরে আরোহণ করিয়া বনে গিয়াছিলেন । న l
পথে গমনকালে প্রতিপক্ষ সামন্তগণকর্তৃক নিযুক্ত ব্রাহ্মণগণ আসিয়া স্বস্তিবাদপূর্বক রাজপুত্রকে বলিয়াছিলেন। ২০ ।
আপনি জগতে প্রশংসনীয় গতিশীল চিন্তামণিস্বরূপ । আপনার দর্শনমাত্রেই যাচকগণ লক্ষনীকর্তৃক গাঢ়ভাবে আলিঙ্গিত হয়। ২১ ।
দানেতে আৰ্দ্ৰহস্ত আপনি ও স্থিরোন্নতিশালী এই গজট এই দুইটাই ইহ জগতে বিখ্যাত উৎকর্ষশালী ও সার্থক জন্ম। ২২।
হে মহাপুণ্যবান ! এই হস্তীট আমাদিগকে প্রদান করুন। আপনি ভিন্ন অন্য কোন দাতাই এ বস্তু দান করিতে পারে না । ২৩ ৷
রাজপুত্র ব্রাহ্মণগণকর্তৃক এইরূপ প্রাথিত হইয়া উৎসাহসহকারে শঙ্খ, ধ্বজ ও চামরসমন্বিত সজীব সাম্রাজ্যসদৃশ হস্তীটকে প্রদান করিলেন। ২৪ ।
বিশুদ্ধবুদ্ধি রাজপুত্র বোধিপ্রধান প্রণিধানদ্বারা রথরত্ব ও গজরত্ব প্রদান করিয়া অতিশয় আনন্দিত হইয়াছিলেন। ২৫ {
রাজা বিখ্যাত জয়কুঞ্জরট দান করা হইয়াছে শুনিয়াই মনে মনে স্থির করিলেন যে রাজলক্ষীকে তার রক্ষা করা যায় না । ২৬ ।
অতঃপর কুমার রাজ্যভ্রংশ ভীত, কুপিত রাজাকর্তৃক নিষ্কাসিত হইয়া তাহাকে প্রণাম করিয়া প্রস্থান করিয়াছিলেন । ২৭ ।
তিনি মাদ্রীনাম্নী নিজদয়িত, জলিননামক পুত্র ও কৃষ্ণানাল্পী কন্যাকে সঙ্গে লইয়া বনে গিয়াছিলেন। ১৮ ।
রাজকুমার বনেতেও অবশিষ্ট বাহনাদি অর্থিগণকে দান করিয়াছিলেন। মহাজনের সত্ত্ব সম্পৎকাল ও বিপৎকাল উভয়েতেই
সমান থাকে | ২৯ ।

